
CONVENIO DE COLABORACIÓN ENTRE O CONCELLO DE TEO E O CONCELLO
DE DODRO PARA O DESEMPEÑO TEMPORAL DAS FUNCIÓNS DE ARQUITECTO

MUNICIPAL

INTERVINTES

Por unha banda, o Alcalde do Concello de Dodro, don Francisco Xabier Castro Tourís,
con DNI número ***807***, actuando en nome e representación de dito Concello con
CIF número P1503300D. Dando fe do acto a secretaria-interventora do concello, dona
Sandra María García Chenlo, con DNI número ***724****

E, por outra banda, a Alcaldesa do Concello de Teo, dona Lucía Calvo de la Uz, con
DNI número ***272***, actuando en nome e representación de dito Concello con CIF
número P1508300I; E o arquitecto do mesmo, don  Ignacio Soto González, con DNI
número ***707***, funcionario. Dando fe do acto a secretaria accidental do Concello,
dona María Elena Sueiro Fernández , con DNI número ***946***.

Ambas partes actúan no exercicio das competencias que lle atribúe o artigo 21.1 da
lei 7/1985, de 2 de abril e en representación dos seus respectivos Concellos,

EXPOÑEN

Primeiro.-  De conformidade co disposto  no artigo 12 da Lei  2/2016,  do solo  de
Galicia,  os  Concellos  asumen competencias  en  materia  de  planeamento,  xestión,
execución e disciplina urbanística.

O  exercicio  desta  competencia  conleva  o  desempeño  de  determinadas  funcións
técnicas e xurídicas altamente especializadas.

Concretamente,  o artigo 143 de dita Lei  2/2016 require da emisión dos informes
técnicos  e  xurídicos  preceptivos  e  determinantes  con  carácter  previo  ao
outorgamento de licencias urbanísticas, previsión semellante no eido das potestades
de planeamento e xestión.

En tanto ditos informes participan do exercicio de funcións públicas, o ordenamento
xurídico reserva a súa emisión a persoal suxeito ao estatuto funcionarial.

Segundo.-  O  Concello  de  Dodro  carece  neste  momento  de  persoal  funcionario
pertencente á escala técnica, arquitecto, que poida exercer ditas funcións, motivo
polo cal faise imprescindible a cobertura temporal de dito posto.  

Terceiro.- Que o artigo 3 da Lei 40/2015, do 1 de outubro, de réxime xurídico do
sector  público,  establece  como  un  dos  principios  xerais  de  actuación  das
Administracións públicas, o principio de cooperación, colaboración e coordinación e,
a  propia  Lei  regula  no  seu  capítulo  VI  do  Título  Preliminar  o  Convenio  como
instrumento  con  efectos  xurídicos  para  a  formalización  de  acordos  entre
Administracións para un fin común.

Que ao abeiro do disposto no artigo 209 da Lei de emprego público de Galicia, e de
de  acordo  co  principio  de  colaboración  interadministrativa  antedito,  o  persoal
funcionario propio dunha entidade local poderá realizar funcións e tarefas no ámbito
territorial doutra entidade local. 

Polo  exposto,  e   recoñecéndose  as  partes  a  capacidade  xurídica  necesaria  para
subscribir este convenio de colaboración e, en consecuencia, conveñen formalizalo
con suxeición ás seguintes 

CLÁUSULAS

Primeira: Obxecto do convenio

O  presente  convenio  ten  por  obxecto  artellar  o  instrumento  de  colaboración
interadministrativa entre os Concellos de Teo e Dodro previsto no artigo 209 da Lei de
emprego  público  de  Galicia,  co  gallo  de  que  o  arquitecto  municipal  de  Teo
desempeñe  as  funcións  de  arquitecto  municipal  no  termo  municipal  de  Dodro
durante o 30% da súa xornada laboral.

Segundo: Obrigas dos Concellos

O Concello de Teo e máis o Concello de Dodro acordan ampliar o eido territorial das
funcións propias do posto de arquitecto municipal ao termo municipal de Dodro ao
30% da xornada, fóra da súa xornada laboral.

Concretamente, habilítase ao arquitecto Ignacio Soto González para a realización das
seguintes funcións no termo municipal de Dodro:

- Emisión de informes técnicos relativos a solicitudes de licenza municipal.
- Emisión de informes técnicos relativos a obras públicas municipais.
- Asesoramento  técnico  e,  no  seu  caso,  emisión  de  informes  relativos

expedientes de planeamento, xestión e disciplina urbanística.

O Concello de Dodro comprométese a organizar o traballo do arquitecto municipal co
gallo de que poida exercer as súas funcións no termo municipal de Dodro.

O Concello de Dodro comprométese á achegar ao Concello de Teo o 30% do custe
salarial asignado ao posto de arquitecto do Concello de Teo (1.515,71 euros/mes),
sen prexuízo dunha posible minoración desa cantidade se o resultado da liquidación
mensual que se practique entre o Concello de Dodro e o traballador reflictise un
número  inferior  de  horas  realmente  traballadas.  Este  custe  salarial  será
incrementado de conformidade coa Lei Xeral de Presupostos. 

Dito importe será ingresado na conta bancaria titularidade do Concello de Teo,  ES19
2080 0318 1931 1000 0099, dentro dos quince primeiros días de cada mes.

A  súa  vez,  Ignacio  Soto  González percibirá  do  Concello  de  Teo  a  cantidade
anteriormente sinalada na súa nómina mensual, consecuencia do desenvolvemento
desta actividade extraordinaria. 
 
Do mesmo xeito, cubriranse polo Concello de Dodro os gastos de desprazamento que
orixine a colaboración dende o domicilio do arquitecto colaborador a este Concello. 

Terceiro: Obrigas do arquitecto

O arquitecto municipal desempeñará as súas funcións con suxeición ao ordenamento
xurídico  e  atendendo  aos  intereses  municipais,  debendo  respectar  a  xornada  de
traballo no Concello de Teo sen que a sinatura do presente convenio poida xustificar
demoras no cumprimento dos seus cometidos.

Cuarta: Vixencia

O presente convenio estenderá a súa vixencia dende o día da súa sinatura e polo
prazo de doce (12) meses.

Non obstante, calquera das partes poderá instar a resolución anticipada do convenio
mediante escrito comunicado a outra parte cunha antelación de quince días. 

Este Convenio poderá ser prorrogado, por prazos anuais ata un máximo de catro
anos. 

Quinta: Comisión de seguimento

Créase unha comisión de seguimento integrada pola Alcaldesa do Concello de Teo e
polo Alcalde do Concello de Dodro, coa finalidade de resolver as discrepancias e facer
un seguimento e control da vixencia e efectos do convenio.

No caso de incumprimento por unha das partes do disposto no presente Convenio,
conlevará a súa resolución.

Sexta. Réxime xurídico

Para  resolver  cantas  dúbidas  ou  lagoas  puidesen  producirse  na  interpretación,
execución,  efectos,  modificación  e  resolución  do  convenio,  será  de  aplicación  o
disposto  no  propio  convenio  e,  na  súa  falta,  aplicarase  a  Lei  40/2015,  do  1  de
outubro, do Réxime Xurídico do Sector Público. 

As partes comprométense a tentar resolver de maneira amigable calquera desacordo
que puidese xurdir  no desenvolvemento, interpretación, cumprimento, extinción e
efectos deste convenio a través da comisión de seguimento establecida na cláusula
quinta.  En  caso  de  non  ser  posible  unha  solución  amigable  e  proceder  o  litixio
xudicial,  a xurisdición competente para coñecer e resolver estas cuestións será a
xurisdición contencioso-administrativa, de conformidade coa Lei 29/1998, do 13 de
xullo, reguladora da Xurisdición Contencioso-Administrativa. 

Sétima.- Confidencialidade da información

As partes comprométense ao intercambio dos datos e información técnica para o
cumprimento  efectivo  de  todos  os  termos  deste  convenio  coas  garantías  de
confidencialidade que en cada caso se requiran e permanecerá exclusivamente no
ámbito  de  relación  das  mesmas  partes  e  do  persoal  técnico  que  colabore  nas
actividades,  obrigándose  a  mantelo  en  réxime  de  confidencialidade  por  prazo
indefinido e con independencia da duración deste convenio. 

Toda  a  información  e  documentación  intercambiada  no  marco  do  convenio  será
propiedade das respectivas partes. 

As partes poderán darlle publicidade á existencia deste convenio na forma en que
ambas o determinen de mutuo acordo. 

Oitava.- Protección de datos

As  actuacións  obxecto  deste  convenio  que  impliquen  o  tratamento  de  datos  de
carácter persoal deberán respectar na súa integridade a normativa reguladora da
protección de datos de carácter persoal. 

Novena.- Resolución

Este convenio resolverase polas causas e cos efectos establecidos nos artigos 51 e
52 da Lei 40/2015. En particular resolverase polo incumprimento, total ou parcial,
dalgunha das cláusulas que o regulan. 

Ademais, serán causas de resolución do convenio as seguintes: 

1. Cumprimento da prestación dos servizos obxecto deste convenio. 
2. Cumprimento do prazo de vixencia. 
3. Imposibilidade sobrevida para o seu cumprimento. 
4. Acordo das partes asinantes despois dunha reunión da comisión de seguimento. 
5. Incumprimento das obrigas dunha das partes, comunicado de forma motivada por
escrito con 5 días de antelación. A resolución do Convenio por esta causa poderá dar
lugar a indemnización dos danos e prexuízos causados.

O réxime de  obrigas  e  responsabilidades  por  incumprimentos  que consten  neste
Convenio  consideraranse  instrumento  axeitado  para  a  determinación  das
correspondentes responsabilidades.

En calquera suposto de resolución anticipada as partes comprométense a finalizar as
actividades en curso.

E para que así conste, asinan na data da sinatura electrónica. 

O alcalde de Dodro              A alcaldesa de Teo
Francisco Xabier Castro Tourís Lucía Calvo de la Uz

Expresa a súa conformidade ao presente convenio, Ignacio Soto González

A secretaria de Dodro                                     A secretaria accidental de Teo              
Sandra María García Chenlo.                        María Elena Sueiro Fernández

